
Бесекей Е. Алматы облысы, Қарасай ауданы, Абай ауылы, Бестерек көш., 37 үй Қазақстан 
Республикасы Әділет министрлігі, Сіздің хаттыңызды қарап, келесіні хабарлайды. «Авторлық 
құқық және сабақтас құқықтар туралы» Қазақстан Республикасы Заңының (бұдан әрі - Заң) 6-
бабының 1-тармағына сәйкес авторлық құқық мақсатына, мазмұны мен маңызына, сондай-ақ 
берiлу әдiсi мен нысанына қарамастан, шығармашылық еңбектiң нәтижесi болып табылатын 
ғылым, әдебиет және өнер туындыларына қолданылады. Ғылым, әдебиет және өнер туындысына 
авторлық құқық оның жасалу фактiсiне қарай туындайды. Авторлық құқықтың пайда болуы мен 
жүзеге асырылуы үшiн туындыны тiркеу, туындыны өзге де арнайы ресiмдеу немесе қандай да 
болсын шарттылықты сақтау талап етiлмейдi (Занының 9-бабы). Осыған орай, авторлық құқықпен 
қорғалатын объектілерге құқықтардың мемлекеттік тiзiлiміне (бұдан әрі – Тізілім) мәліметтерді 
енгізу есептік сипатқа ие және авторлықты тану үшін міндетті рәсім болып табылмайды. Тізілімде 
2014 жылғы 16 мамырдағы № 769 «Туристтік іс-әрекет психологиясы» атты ғылым туындысы, 
авторлары - Абенова Елена Анатольевна, Актымбаева Бақыт Избасаровна, Адбанова Айжан 
Армановна, Бесекей Еркін, Иляшова Гулия Кенжебековна, Маженова Жанна Арипбаевна, 
Намазбаева Зауре Есенкуловна, Сайдуллаев Сабиржан Зихрулламович, Сақыпбек Мереке 
Аманжолқызы, Сүлейменова Назыгүл Жәнібекқызы, құқық иеленуші - «Т. Рысқұлов атындағы 
Қазақ экономикалық университеті» АҚ жазба бар екенін хабарлаймыз. Қазақстан 
Республикасының Азаматтық кодексінің 965-бабына сәйкес зияткерлік меншiк объектісіне 
айрықша құқықтарды олардың құқық иелерi шарт бойынша толық немесе iшiнара басқа адамға 
беруi мүмкiн, сондай-ақ мұрагерлiк бойынша әмбебап құқықтық мирасқорлық тәртiбiмен және 
заңды тұлғаның – құқық иесiнiң қайта ұйымдастырылуы нәтижесiнде ауысады. Мүлiктiк құқықтары 
толық немесе iшiнара берiлуi, сондай-ақ айрықша құқықтарды беру туралы авторлық шарт 
бойынша немесе айрықша емес құқықтарды беру туралы авторлық шарт бойынша пайдалану 
үшiн берiлуi мүмкiн екенін атап өтеміз (Заңның 31-бабы).

